
汇区、淮阳区、鹿邑县、商水县等地采风，创作诗词 208 首。 现摘录刊登，以飨读者。

““小小楼楼诗诗家家咏咏周周口口””采采风风活活动动作作品品选选登登

6 责任编辑：程文琰 美术编辑：陈琼 电话：6199503副 刊2024 年 5 月 10 日 星期五

■杨逸明（上海）

谒太清宫

常名常道与谁论，盛世来寻众妙门。
老宅紫薇迎紫气，小池玄水守玄根。
五千个字难医俗，三两尊神却降恩。
匾上又题如蚓字，大官贻笑给儿孙。

谒太昊伏羲陵

高坟岁岁草离离，一炷心香敬伏羲。
风拂新蓍占好梦，烟熏古柏剩枯枝。
争权举国人行健，养德当今世笑痴。
可叹五千年后客，跪求财富太无知。

谒伏羲画卦台

龙钟古柏颈犹歪，一划凌云降此台。
风毁小亭重建立，门迎远客久徘徊。
斯翁智慧谁能及？ 吾辈愚蒙尚待开。
多少人生横与竖，写成都化六爻来。

谒弦歌台

进门空寂草花多，仰止高台慨若何。
未必圣贤皆豫顺，纵然困厄也仁和。
智明堪比同聃老，功德何尝逊佛陀。
石像谦谦指微动，拨风弹水起弦歌。

■高昌（北京）

洞仙歌·鹿邑老君台观日出感怀
风霜老矣，有春风长绿。桧柏清虚

吐葱郁，早擎来、一粒红日悠然，悠然
照、黑白因缘棋局。

高台遗殿古，丹灶无寻、只是丹心
一痕续。 大道自光彩，光彩千秋，清辉
远、含光如玉。 忘何处浮名贮无为，却
紫气蒸腾，漫天晴旭。

■廖国华（湖北）

上老君台

天上玄元迄未荒，灵姿犹自沐曦光。
可怜一别函关吏，历劫恒沙又几场。

又

九转丹经众念攒，五千言许几回看。
一台今古流风在，唯物唯心解亦难。

谒伏羲陵

高坟望处草绵芊，古柏香熏不计年。
窃笑后来趋拜客，不求纱帽即求钱。

又

河图出水未违时，一划初成耐苦思。
为问而今吼书辈，敢于笔下较妍媸。

游龙湖

曾掀大浪掣长鲸，战罢还余振甲声。
鹭影鸥声何处是，一湖寒碧际天横。

南寨历史文化街区

历代风云说未休，周家口外水轻流。
梦回陈楚今何夕，凝固时空古渡头。

■安全东（四川）

谒淮阳太昊陵

阳春森草木，一气莽中原。
陵墓夕阳下，风光四季繁。
我来欲问字，天意重开元。
人祖长眠处，幽悠绝世喧。

鹿邑老子故里留题

我来鹿邑县，俯首揖春风。
老子今何在，中原道未穷。
一经探玄奥，万象本虚冲。
便拟骑牛去，函关路不通。

游淮阳龙湖

三春三月暮，光景动人初。
鹭下沧波阔，风摇细柳舒。
幽寻多古意，小谒向龙居。
欲证淮阳梦，烟花表思余。

■李含江（浙江）

鹿邑老子故里

道在白云外，依然三次元。
斜阳辉故邑，细草蔓新垣。
当食天庭禄，便增尘世冤。
何如训孔子，万载沐轩辕。

南寨历史文化街区

龙都文脉在，弥久不蹉跎。
风畅周家埠，云撩沙颍河。
白帆开荜路，红石映藤萝。
可问乾隆帝，江山少与多。

■洪君默（四川）

谒太昊陵

殿宇崔巍一字排，虬松古柏绕陵栽。
行人只管磕头拜，传说由来总浪猜。

太清宫拜老子

道是无形却有形，成仙成佛总堪听。
若将偶像捧心底，鬼过千年拜亦灵。

磨盘山

顽石无端凿作盘，沙颍河畔惜民艰。
百年三万六千日，磨碎青春是此山。

关帝庙石础

中州胜迹最凝眸，细琢精雕孰与俦。
托起人文开画卷，龙都武圣共春秋。

鹿邑太清宫宋碑

故迹围观百不烦，纷纷美誉妙难论。
谁怜黄泛几多劫，恍惚苍碑带泪痕。
注：宋碑深埋离地表五六米，今已

淘至碑座以示众。

松树公园

交柯虬柏是谁栽，频借飞刀快剪裁。
层次也分三六九，等同垂世列官阶。

邓城叶氏庄园

朱门剥落旧辉煌，三百年来海与桑。
若问主人何处去，柳风吹絮正茫茫。

■史耀华（新疆）

周口有约

一

胜事龙都许甲辰，南鸿北雁会如亲。
三川翠麦延天仗，八面和风动鬼神。
草木依依承社稷，丹青飒飒写麒麟。
中原行醉诗成否，归去来兮沙颍滨。

二

好风好雨恰逢辰，鹭约鸥盟倍益亲。
骥足清狂张肺腑，龙光啸傲放心神。
云间鸾凤惊新雀，陌上松篁掩卧麟。
得意裁诗将进酒，何辞梦醉黑河滨。

瞻仰周口烈士陵园

披肝沥胆忆曾经，敲火重光牛斗星。
击楫中流迷掣电，横刀绝地笑飘萍。
头颅一掷酬怀抱，翰墨千秋写丙丁。
最叹春归人不见，长松依是去年青。

淮阳

抟风掣电又淮阳，屈指离来五十霜。
人祖慈荫香结火，先师歧路苦搜肠。
石头磨镜潮声阔，尘外裁诗逸势张。
草径东南安在否？ 水村笑问柳梢黄。

过鹿邑老子庙

濑乡涡水觅仙神，至简无为老子真。
漫说希夷空物象，由来造化隔参辰。
斜阳天外玄音渺，银杏风中玉蕊皴。
西去青牛归紫气，?望函谷问三秦。

龙湖莲事

烟光十里泛新荷，细雨斜风意绪多。
归雁余尘终恍惚，伏羲深计久蹉跎。
淤泥九孔千寻藕，翠盖丛芳一首歌。
我欲因之相就饮，龙湖莲事寄长哦。

沙颍走笔

一

龙都好景暂逡巡，颍水归鸿更问津。
停棹行依春信满，引杯醉卧麦禾匀。
虹桥灯火撩诗兴，闹市轮蹄劝客身。
故土匆匆来又去，焉知久是外乡人。

二

梓桑禊事醉千巡，川汇波横绕古津。
燕语关情鸿影乱，天风初静柳烟匀。
时哉今夕耽今韵，信矣此间忘此身。
老友新朋若相问，何辞重作豫东人。

■孟庆武（河南）

登画卦台

掀髯饱看赴高台，一际晚晴随手裁。
漪涣兰舟湖里种，春风作帚扫出来。

登苏亭莲舫

久闻苏子读书台，指日遄征今已来。
奇想广开猜世界，至情尚忆独徘徊。

淮阳龙湖小景

荷叶团团聚晓寒，乘霜凝露育仙盘。
乍迷青羽飞何去，放胆随风落小船。

过鹿邑太清宫见南北标示牌

三月中和瑞气融，阴阳甲子滤秋冬。
真源一味终归朴，南北无别名不同。

画卦台

十亩方台水上衔，称名画卦起何年。
紫微南斗出云殿，白水北宸托玉盘。
风动虬枝响清籁，爻分艮兑彻幽玄。
天开一画得生计，从此人间课种田。

游淮阳龙湖

雾锁云埋几处村，打渔未见已先闻。

苏坊巷古非藏奥，羲卦台玄乃有真。
杨柳已添新岁绿，鹭鸶未改去年身。
清风托付兰舟漾，出入龙湖甚可人。

登苏辙读书台

携游莲舫话春秋，欲饮杯空忆子由。
一字同叔非我叹，十年谢客许谁酬。
文坛唐宋列八大，颍畔往还出九流。
天地无亲标物序，雁来云去各悠悠。

清平乐·夜游周口运河古镇
三川十馆，灯火烟花染。疑是青苍

星万点。 烂漫北托仙苑。
分明月色铺纱，又来锦上添花。

西颍东湖桥畔，笑声里住人家。

贺新郎·周家渡怀古
缘起周家口，越千年，运逢非偶，

孤标擢秀。堤岸坚防乡人筑，岂有皇灵
垂佑。 从前事，当朝通寇，跪舔虾夷作
鸟兽。笑蒋公，却炸黄河守，水毁了，老
槐柳。

信争敌忾同携手，众工农，黄桥一
战，关门打狗。 降水青牛安如固，只待
风吹云嗅。 等闲见，渔舟钓叟，三义街
新夕阳旧。 客远来，个个精神抖。 走巷
里，听琴奏。

■晋风（山西）

老子故里行

暮春时节鹿邑行，老聃已在广场迎。
无为而治通天理，大器免成不世名。
太极殿前双柏老，洞霄宫里独碑宁。
始生万物谁能解，唯有常听道德经。

谒太昊陵

三皇位首百王先，承起文明万象渊。
分域治疆安社稷，创新文字记经年。
歇山顶下雕龙柱，渡善桥边刻凤栏。
日月生精成八卦，中原一画竟开天。

过弦歌台

一曲弦歌千古豪，湖前台上圣人高。
堂中俎豆盛贤德，水里蒲根饱礼袍。
三次入陈民尚记，七天困岛笔难描。
绝粮故事砖雕品，檐下春秋费刻刀。

谒周口关帝庙

关公庙宇世间多，千载官民爱二哥。
百姓磕求多好运，帝王拜盼稳山河。
铁旗杆破云端雾，偃月刀安沙颍波。
周口向来风浪少，全凭武圣镇邪魔。

赏苏子由读书台

荷叶荷花荷满塘，舟亭围在水当央。
风流千古人无影，潇洒世间诗有框。
双柳邀来唐宋墨，孤台读起汉秦章。
而今想识苏兄弟，我与长堤共夕阳。

谒鹿邑明道宫

若问道家寻祖源，必先读过五千言。
升仙台上躬身拜，紫极宫中闭口喧。
雕艺爱唐稍魏汉，墨痕亲宋有清元。
主人已驾青牛去，仍旧香烟绕卦幡。

■刘文革（辽宁）

观鹿邑老子雕像

幸哉那块大青石，雕作老君犹苦思。
胯下青牛何处去，胸前紫气几时滋。
成全商旅千金愿，赢取骚家一首诗。
大象无形今却有，后知到底逊先知。

谒鹿邑太清宫

鸣鹿城东游太清，曲仁里巷史留名。
两重宝殿老于邑，三座丰碑低在坑。
柱下如今无大耳，林间从古有高茔。
围炉攘攘烧香客，不为成仙为请婴。

谒周口关帝庙

社稷需忠义，黔黎敬庙堂。
登台净和丑，归位帝还王。
梁栋雕精细，诗联书短长。
神祠三百载，奉祀可曾荒。

谒羲皇陵

飨殿庄犹古，封堆高且圆。
灵岩堪护祖，枯柏欲擎天。
身殁七千载，功垂十万年。
我来三叩首，敬意化香烟。

周口采风与诸诗友坐船游龙湖

主下轺车客上船，分芦四望水连天。
风轻似送东周曲，鸟啭如吟北宋篇。
胜地无疑多雅士，佳期有幸遇高贤。
何时堤口独携酒，落日沧波一棹烟。

参观叶氏庄园

高墙围大院，楼宇势横空。
园与苏州异，门和祁县同。
家无三代富，士有半生穷。

思我蔷薇谷，只多西北风。

周家古渡口

汇聚三川处，传为古渡头。
磨盘铺满地，沙袋垒成丘。
远近无虹舸，高低耸画楼。
市民超百万，谁姓旧时周。

弦歌台

千载孤台四面波，圣人遗迹未消磨。
如今哪有绝粮困，来此唯听击壤歌。
不问时宜徒受厄，须凭地利始驱疴。
固穷若是真君子，长堤怎赏柳婆娑。

■张庆辉（云南）

过周口关帝庙

庙貌中原古，公真享祀长。
香烟终日袅，碑版圣恩彰。
民不崇忠义，帝何开汉唐。
春秋烧烛读，字字有规望。

周口雅集毕坐高铁返滇

大野长车任箭驰，桐花欲落麦青时。
中原堪忆人三五，风起龙湖动碧漪。

谒弦歌台思西南联大事

迟向高台谒，圣人曾此过。
事知关继绝，公肯罢弦歌。
七日谁之劫，千秋迹不磨。
南中忆联大，桢干质堪哦。
注：西南联大校歌有“绝徼移栽桢

干质”之句。

邓城叶氏猪蹄

一

凤髓龙肝已不惊，主人慎勿大餐迎。
早闻滋味中原冠，乞啃猪蹄下邓城。

二

北望淮阳有所思，堆盘猪手饱餐时。
忆曾齿颊留香永，非过屠门虚嚼之。

见鹿邑老子雕像标“天下第一”有慨
守雌经有述，第一为谁传。
老子轻王霸，乡人重后先。
五千言问道，三万载谈玄。
谒墓知何处，青牛去杳然。

过纪念伏羲氏之淮阳太昊陵

伏羲传上古，人类小儿篇。
揖别山猿后，研磨骨石前。
空教启蒙昧，何以靖烽烟。
五帝三皇事，例供官史诠。
注：毛润之 《贺新郎·读史 》中有

“人猿相揖别。 只几个石头磨过，小儿
时节”和“五帝三皇神圣事，骗了无涯
过客”句。

■葛勇（重庆）

淮阳怀曹植

遗冢寻难见，游巡更忆君。
野塘浮翠藻，古柏篆龙纹。
世乱诗无用，才高气自薰。
而今逢盛代，频诏重斯文。

拜弦歌台

稽首崇祠外，高松挺劲枝。
弦歌长不辍，大用莫言迟。
夫子凌千古，王侯逞一时。
铎铃如劝客，莫虑鬓如丝。

周口野生动物世界露营区

烟波纱帐密林边，绕榻玫瑰带露妍。
一夜温柔香梦好，狰狞猛兽护门前。

明道宫

大道从来玄复玄，风吹阶柳殿浮烟。
此中有意我难悟，矮矮觚眣高入天。

苏辙读书台

一自先生借读书，丹青楼阁矗平湖。
赵宋朱明由他换，万载兹间只姓苏。

游老君台并伏羲陵

老子功非小，羲皇做比邻。
飞檐俱紫气，崇殿各金身。
有字能传道，无为最利民。
高桐和巨柏，并护满园春。

过关帝庙

劫火藉风谁可拦，尽焚举国旧衣冠。
而今莫责阙忠义，废础残碑尚渗寒。

■李利忠（浙江）

鹿邑过虞姬墓有怀

拔山力尽任骓嘶，垓下楚歌胸臆凄。
自是江东归不得，千秋犹共说虞兮。

鹿邑太清宫传为老子诞生地

五千言帛几深谙，柱史犹龙向美谈。

一脉渊源同姓氏，来从点滴溯奇男。

鹿邑明道宫玄元殿瞻仰老子青铜坐像

致虚抱朴果犹龙，仰止高山世景从。
丹诀真诠能日损，青牛行迹怅云封。

过淮阳闻有弦歌台乃尼父绝粮处

广厦连云敢自嗟，平畴久已远桑麻。
铭心夫子绝粮厄，郁郁淮阳青麦遮。

弦歌台

夫子精神天籁同，安弦操缦气如虹。
千秋寄语犹能听，若个男儿解固穷。

周口谒关帝庙

威加魏国旧舆图，自是人间大丈夫。
我有深祈怜睿鉴，升平魔与帝俱无。

周口磨盘山

遥想当年转不休，如山高筑几春秋。
我今游此生兢惕，原地孤行愧马牛。

■苏俊（广东）

淮阳弦歌台

大道难容日，圣人将奈何。
天教厄陈蔡，粮绝尚弦歌。
漫说仁风少，空催泪雨多。
台登吾亦客，饱食愧经过。

淮阳画卦台

欲溯牺皇日，先登近水台。
八荒从卦转，一划自天开。
史乘奔如电，湖龙骤若雷。
灵兮招不返，曲断尚余哀。

淮阳陈楚故城

不独陈倾楚亦倾，三千年后复谁名。
依稀认得东华路，只欠神鸦一两声。

淮阳龙湖

一水名天下，千年艳宛丘。
鹭翘当岸立，龙矫抱城流。
画手须公望，诗心愧子由。
漫云吾道远，随指即沧州。

周口市博物馆

不到周家口，那知海种桑。
天错金剑，地灌卣提梁。
漕运通沙颍，陶工出彩坊。
谁怜一砖木，叠过几兴亡。
注：馆藏极富，如错金越王剑、青

铜提梁卣均称极品。

游鹿邑老子故里

太清宫阙气中和，何幸浮生鹿邑过。
窃谓五千言道德，足安三万里山河。
古今兴废供挥麈，早晚东西约罢戈。
治国烹鲜俱末技，不如归着放牛蓑。

谒太昊陵

浩荡羲轮出海东，陵前为荐最初红。
试从源溯千桑外，真见天开一画中。
龙马重来蓍未卜，鹤猿俱化劫何穷。
苍茫欲去仍回首，万柏无声唤古风。

周口关帝庙

四海多关羽，风神重宛丘。
铁杆挑日月，画阁捧春秋。
戏听台前面，香烧庙里头。
圣人非好武，兵气远齐州。

■曾广彬（河南）

游关帝庙

香客如潮拜帝尊，十分英武不须论。
追风赤兔惊人胆，偃月青龙摄敌魂。
拥蜀因怀三结义，放曹为报一容恩。
庙中修葺庙前拆，睹此当能悟废存。

沙颍河

一

一水穿城曲折多，远如明镜近生波。
浪回环处休轻视，慎勿孤身涉旋涡。

二

人心河道两宜宽，好引洪流过险滩。
应悉修身如治水，长堤无溃自安澜。

浣溪沙·弦歌台畔即景
珠跳荷盘碎复圆，盈眸蒲柳碧生

烟。 风吹萍叶叠青钱。

如此良辰如此境，奈何远客奈何
天。 欲留还别两为难。

西江月·甲辰谷雨后二日与诸子游叶
氏庄园

修得三重大院，攒来万锭纹银。当
年富贵遏行云，还觉意犹未尽。

高阁几成低户，旧楼频换新人。
墙边一抹绿苔痕，似寄世间幽恨。

鹧鸪天·重游李家当铺
乱草荒苔久闭门，虫蛇时有出墙

根。 颓梁欲毁穿风洞，残屋犹留漏雨
痕。

为复旧，焕然新。 令人疑假又疑
真。 若非救急消灾难，谁当身家十万
银。

满江红·大渡口遗址揽胜
六百年来，曾几度，时移世易。 遥

想见，商船喧渡，千帆云集。 犹待运筹
延大业，须凭经略谋陈迹。 惹人思，往
日旧繁华，从何觅。

云水下，鱼龙寂。沙河岸，排桩立。
看萋萋芳草，回春凝碧。野鹜一双银浪
逐，朝霞万道金光熠。 愿吾乡，擘画好
宏图，今胜昔。

■章雪芳（浙江）

游周口野生动物世界

昔时争势逐青山，今日园中岁月闲。
猛虎任随狮使唤，游人更立鹿群间。

周口新星学校

青春气息满天盈，点亮繁星不用惊。
烛照黉门双十载，利他人是最光明。

■廖润昌（广东）

览老君台有书

鹿邑诚心问道来，沿阶直上老君台。
应怜紫气千年聚，始悟无为二字回。
古柏常怀天外客，登坛自惜出群才。
和平方柱今犹在，忍见人间几劫灰。

太昊陵内耳柏

陵前侧耳可倾心，惯见河山岁月侵。
试问历朝王霸者，谁还细听万民音。

过淮阳龙湖

泛舟碧水漫哼歌，难辨湖天鉴未磨。
忽尔清风末起，浮鸥一片裂烟波。

谒太昊陵

庄严朝圣处，古柏护千年。
画卦循天动，揲蓍抱地圆。
根同抟霸气，极立定坤乾。
浩浩长风劲，回环拜墓田。

弦歌台

一曲弦歌曾绝粮，难容大道厄斯乡。
尘封岁月堪叹止，惟剩亭台对夕阳。

周口运河古镇

澄波脉脉白鸥招，古镇湖光越六朝。
流动千年水墨画，丰姿绰影入云遥。

过鹿邑太清宫

函谷青牛已不逢，太清宫殿立从容。
慈眉俯首观斯世，道德千言彻九重。

周口南寨大渡口遗址

独凭石岸碧烟深，遗址苍茫日影沉。
古渡悠然情未断，孤桅恍惚梦犹侵。
复修根脉存遥忆，留得景观堪觅寻。
细抚残垣时远眺，清风朗月寄归心。

■李伟亮（河北）

题周口新星学校

回眸风雨证沧桑，来为神州育栋梁。
师古融今成典范，博观厚德即文章。
九千桃李香何远，廿载初心道自彰。
仰望夜空星满眼，少年同学正追光。

